 ԿՈՐՈՆԱՎԻՐՈՒՍԱՅԻՆ ՀԻՎԱՆԴՈՒԹՅԱՆ (COVID-19) ՊԱՅՄԱՆՆԵՐՈՒՄ ՀԱՆՐԱԿՐԹԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐՈՒՄ ԱՆՁՆԱԿԱԶՄԻ ԳՈՐԾՈՒՆԵՈՒԹՅԱՆ ԿԱԶՄԱԿԵՐՊՈՒՄ
I. COVID-19 հսկողության պատասխանատուներ
1․Սահմանել COVID-19-ի վարակի հսկողության պատասխանատուներ

2․Տնօրեն-ընդհանուր պատասխանատու

3․ ՄԿԱ գծով տնօրենի տեղակալ- պատասխանատու է անձնակազմի կողմից կանոնների պահպանման համար։
4․Բուժքույր- Իրականացնում է հսկողություն ուղեցույցով սահմանված պահանջների կատարման, դպրոցի անձնակազմի ջերմաչափման և առողջական վիճակի վերաբերյալ զննման արդյունքների գրանցման  համար։
5․Տնտեսվար- պատասխանատու է գծանշումների, սանիտարահիգիենիկ պայմանների ապահովման համար։
6․ԴԱԿ- պատասխանատու է հերթապահների, ծնողների հետ տարվող աշխատանքների,  սովորողների ջերմաչափման և առողջական վիճակի վերաբերյալ զննման արդյունքների գրանցման համար։
7․Դասղեկներ- պատասխանատու են դասղեկական դասարանի աշակերտների կանոնների պահպանման, դասարանի շփման մակերեսների ախտահանման համար։
7․Ուսուցիչներ- պատասխանատու են տվյալ դասի ընթացքում սահմանված կանոնների և ուսուցչական հերթապահության  համար։
8․Գրադարանավար - պատասխանատու է դասագրքերի բաշխման գործընթացի համար։
9․Հոգեբան - պատասխանատու է ծնողների, ուսուցիչների, աշակերտների հետ համագործակցության համար; 

10․Հերթապահներ միջանցքներում- պատասխանատու են դասաժամի ընթացքում և դասամիջոցին դասարանից դուրս եկած աշակերտի անվտանգության համար

11․Հերթապահներ ուսուցչանոցում- պատասխանատու են ուսուցչանոցի շփման մակերեսների /սեղան, համակարգիչ և այլն/ ախտահանման համար

12․Պահակներ- պատասխանատու են դպրոցում կողմնակի անձանց մուտքը վերահսկելու և կասեցնելու  համար։
13․Հավաքարարներ- պատասխանատու են դպրոցի դասարանների և միջանցքների մաքրության և օդափոխության համար։
II․Անձնակազմի համար կանոններ
1) Կորոնավիրուսի ծանր հիվանդության զարգացման բարձր ռիսկային խմբի (ներառյալ` 65 և բարձր տարիքի ուսուցիչներն` անկախ առողջական վիճակից) կարող են ընտրել՝
ա. աշխատանքի ներկայանալ հատուկ պաշտպանիչ միջոցների կիրառությամբ, որոնք տրամադրվում են ՀՀ ԿԳՄՍՆ կողմից.

բ. կամ աշխատանքն իրականացնել հեռավար եղանակով, եթե առկա են դրա համար անհրաժեշտ պայմանները.

գ. կամ չներկայանալ աշխատանքի: 

2) Նախորդ կետի իմաստով աշխատանքի չներկայանալու դեպքում ուսուցիչների համար դասաբաշխում չի կատարվում: Նրանց աշխատավարձը հաշվարկվում է նախորդ ուսումնական տարվա դասաբաշխմանը համապատասխան, բայց ոչ ավել քան մեկ հաստիքի չափով, այդ թվում՝ պահպանելով ՀՀ աշխատանքային օրենսգրքի 186-րդ հոդվածով սահմանված կանոնները: Ոչ պետական ուսումնական հաստատությունների դեպքում աշխատավարձի հաշվարկն իրականացվում է դպրոցի որոշմամբ` աշխատանքային օրենսգրքին համաձայն:

3) Դպրոցը կարող է ներգրավել փոխարինող ուսուցիչների 4-րդ 1)-ի գ. ենթակետի  հիմքով  առաջացած թափուր ժամերի մասով։ 

4) Ուսուցիչները պարապում են այն դասերը (ժամերը), որ ստացել են դասաբաշխումով: 

5) Բացառվում է դպրոցի անձնակազմի մուտքը հաստատություն առանց դիմակի:

6) Դպրոցում գտնվելու ողջ ժամանակահատվածում անձնակազմի անդամները պարտադիր կրում են դիմակ: 

7) Դպրոց մուտքի մոտ կատարվում է անձնակազմի պարտադիր ջերմաչափում, որի արդյունքները գրանցվում են համապատասխան գրանցամատյանում ըստ Ձև 2-ի:

8) Եթե դպրոցի անձնակազմից որևէ մեկի մոտ նկատվում է գրիպի կամ սուր շնչառական վարակների ախտանշաններ, ապա անհապաղ դադարեցվում է վերջինիս աշխատանքը:
08․09․2020թ․
Տնօրեն՝                        Թ․ Հովհաննիսյան

ԿՈՐՈՆԱՎԻՐՈՒՍԱՅԻՆ ՀԻՎԱՆԴՈՒԹՅԱՆ (COVID-19) ՊԱՅՄԱՆՆԵՐՈՒՄ ՀԱՆՐԱԿՐԹԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐՈՒՄ ԱՇԱԿԵՐՏՆԵՐԻ ԳՈՐԾՈՒՆԵՈՒԹՅԱՆ ԿԱԶՄԱԿԵՐՊՈՒՄ

ԴԱՍԵՐԻ ԿԱԶՄԱԿԵՐՊՈՒՄԸ
1․Դպրոցում սովորողները պարտադիր կրում են դիմակներ՝ դրանք փոխելով 4 ժամը մեկ և ըստ անհրաժեշտության:

2․Դասասենյակների թվի անբավարար լինելու դեպքում դրանք կարող են կազմակերպվել այդ նպատակով կահավորված դահլիճներում, միջանցքներում, բացօթյա տարածքներում՝ նման հնարավորության և բարենպաստ եղանակային պայմանների դեպքում:

3․Դպրոցում դասարանի ուսումնական ողջ գործընթացը կազմակերպվում է նույն դասասենյակում՝ բացառելով կաբինետային ուսուցումը:

4․Դասամիջոցների ընթացքում սովորողները չեն լքում դասասենյակները: Դասասենյակից դուրս գալու դեպքերը կանոնակարգվում են ըստ անհրաժեշտության՝ ուսուցչի հսկողությամբ:

5․Դպրոցում ուսումնական գործընթացի ժամանակ սովորողների միջև հնարավորինս անհրաժեշտ է պահպանել սոցիալական հեռավորություն է բացառելով կուտակումները և սերտ շփումները:

6․Դպրոցում դասերի ժամանակ սովորողների նստեցումը սեղանների շուրջ հնարավորինս իրականացվում է մեկական՝ խաչաձև, իսկ դրա անհնարինության դեպքում՝ սեղանի հակադիր ծայրերին:

7․Սովորողները դասին մասնակցում են տեղից:

8․Սովորողներին գրատախտակի մոտ կանչելն արգելվում է:

9․Դասը կազմակերպվում է ֆրոնտալ եղանակով:

10․Արգելվում է խմբային աշխատանքների կազմակերպումն այն դեպքերում, երբ հնարավոր չէ պահպանել սոցիալական հեռավորություն:
11․Գրավոր աշխատանքների համար արգելվում է տետրեր օգտագործել: Դրանք կազմակերպվում են թերիթիկների վրա: Գրավոր աշխատանքի ավարտից հետո դրանք ուսուցչի կողմից հավաքվում են դրա համար նախատեսված արկղի մեջ: Գրավոր աշխատանքների ստուգումն իրականացվում է մեկ օր հետո: Ստուգված բոլոր աշխատանքներն արգելվում է վերադարձնել սովորողին: Անհրաժեշտության դեպքում կարող են տրամադրվել գրավոր աշխատանքների լուսապատճեները:

12․Ֆիզկուլտուրայի դասերը կազմակերպվում են դասասենյակում ըստ ռուսուցիչներին տրամադրված մեթոդական ցուցումների կամ բացօթյա տարածքներում և սպորտային մարզասրահներում՝ շեշտը դնելով անհատական վարժությունների վրա և բացառելով շփումներ և մեծ ակտիվութուն ենթադրող մարզանքներն ու խմբային խաղերը:

13․Յուրաքանչյուր առարկայից կիսամյակի ընթացքում կազմակերպվում է 2 թեմատիկ աշխատանք: Կիսամյաի վերջում կատարվում է սովորողների գիտելիքների ստուգում կիսամյակային ամփոփիչ գրավոր աշխատանքի միջոցով:

14․Սովորողների գնահատումը կատարվում է էլեկտրոնային մատյանում: Գնահատականները սովորողները և ծնողները կարող են տեսնել էլեկտրոնային օրագրում:
ԴՊՐՈՑԱԿԱՆ ՍՆՆԴԻ ԿԱԶՄԱԿԵՐՊՈՒՄԸ
1)Դպրոցներում բուֆետների և ճաշարանների աշխատանքն արգելվում է:

2)Դպրոցում սննդի կազմակերպման անհրաժեշտության դեպքում դրանք կազմակերպվում են դասասենյակում չոր սննդի տարբերակով։

3)Ոչ պետական ուսումնական հաստատությունների դեպքում կարող է գործել սննդի կազմակերպման այլ ռեժիմ՝ խստորեն պահպանելով սննդի կազմակերպման և ախտահանման մասով հակահամաճարակային կանոնները։

ՍՈՎՈՐՈՂԻ  ՀԱՄԱՐ   ԿԱՆՈՆՆԵՐ
1) Բացառվում է սովորողի հաճախումը դպրոց, եթե առկա է ծնողի կամ օրինական ներկայացուցչի դիմումը, երբ՝
ա. սովորողն ունի կորոնավիրուսային հիվանդության ռիսկի խմբի հիվանդություններից որևէ մեկը, մասնավորապես՝ 

· արյան բարձր ճնշում
· շաքարային դիաբետ
· սրտի հիվանդություն
· սրտի կամ գլխուղեղի կաթված (ինսուլտ)
· քրոնիկ շնչառական հիվանդություն
· քաղցկեղ:
բ. տանն առկա է կամ հայտնաբերվել է կորոնավիրուսային հիվանդության ախտանիշներով կասկածելի կամ հաստատված հիվանդ: 

գ. տանն առկա է կորոնավիրուսային հիվանդության ռիսկի խմբի ընտանիքի անդամ, և առկա է համապատասխան ցուցում բժշկական հաստատության կողմից:

2) Այն սովորողների համար, որոնց 1-ին ենթակետով սահմանված դեպքերում ցուցված չէ դպրոց հաճախելը, ուսուցումը կազմակերպվում է հեռավար կամ տնային ուսուցման եղանակով: Հեռավար եղանակով ուսուցումը կազմակերպվում է կենտրոնացված՝ առաջնորդվելով ՀՀ ԿԳՄՍ նախարարի 20 մայիսի 2020 թ. N 09-Ն հրամանով հաստատված հանրակրթական ուսումնական հաստատություններում հեռավար (դիստանցիոն) կրթության կազմակերպման կարգով: Ոչ պետական ուսումնական հաստատությունների պարագայում հեռավար կամ տնային ուսուցումը կարող է կազմակերպվել անմիջապես դպրոցի կողմից:

3) Դպրոցը մինչև ս.թ. սեպտեմբերի 5-ը ՀՀ կրթության, գիտության, մշակույթի և սպորտի նախարարության Կրթական տեխնոլոգիաների ազգային կենտրոնի Հեռավար ուսուցման կենտրոն է ներկայացնում այն սովորողների տվյալները, որոնց 1-ին ենթակետով սահմանված դեպքերում ցուցված չէ դպրոց հաճախելը։ 

4) Դպրոց գալուց առաջ ծնողները կամ օրինական ներկայացուցիչները կատարում են երեխայի ջերմաչափում և 37 կամ ավելի բարձր ջերմաստիճան ջերմություն ունենալու դեպքում դիմում երեխայի հաշվառման բժշկական կազմակերպություն և տեղեկացնում դպրոցին՝ երեխայի դպրոց չհաճախելու մասին:

5) Սովորողը դպրոց է գալիս մեկանգամյա կամ բազմակի օգտագործման դիմակով: Մուտքը դպրոց առանց դիմակի արգելվում է: Դիմակ չունեցող սովորողներին դպրոցը մուտքի մոտ տրամադրում է մեկանգամյա օգտագործման դիմակ:

6) Սովորողին կարող է ուղեկցել ոչ ավել, քան մեկ անձ: Ուղեկցողի մուտքը դպրոց արգելվում է՝ բացառությամբ կրթության առանձնահատուկ պայմանների կարիք ունեցող սովորողների։
7) Սովորողի բացակայության դեպքում դասղեկը այդ մասին տեղյակ է պահում դպրոցի բուժքրոջը կամ տնօրենին, ով իր հերթին տեղեկացնում է տարածքը սպասարկող կամ կցագրված բժշկական կազմակերպությանը:

8) Սովորողները ընդունում են իրավիճակով պայմանավորված փոփոխությունները, նոր պահանջները և պատշաճ կերպով հետևում դրանց:

9) Սովորողները աջակցում են հիվանդությունը հաղթահարած և դպրոց վերադարձած ընկերներին:

10) Դպրոցում գտնվելու ընթացքում վարակի համախտանիշների առկայության դեպքում սովորողները տեղեկացնում են ուսուցչին կամ ծնողներին:

11) Սովորողները հետևում են համավարակին վերաբերող հավաստի աղբյուրներից ստացված տեղեկատվությանը:

12) Սովորողները անձնական օգտագործման իրերով, գրենական պիտույքներով՝ չեն կիսվում դասընկերների հետ:

13) Ծնողները ամրապնդում են երեխաների ձեռք բերած նոր հիգիենիկ վարքագիծը տանը գտնվելու ընթացքում:

14) Ծնողներն իրականացնում են ծնող-ուսուցիչ համակարգված հաղորդակցություն և աջակցում առողջ և ապահով դպրոցի պահպանմանը:

